
QORTI TAL-APPELL KRIMINALI
Onor. Imhallef Dr. Neville Camilleri
B.A., M.A. (Fin. Serv.), LL.D., Dip. Trib. Eccles. Melit.

Appell Numru 368/2022/1

I1-Pulizija
VS.
George Chircop
[llum 22 ta’ Gunju 2023
[1-Qorti,

Rat l-imputazzjonijiet migjuba kontra l-appellant George Chircop,
detentur tal-Karta tal-Identita” bin-Numru 485162(M), akkuzat
quddiem il-Qorti tal-Magistrati (Malta) bhala Qorti ta” Gudikatura
Kriminali talli fil-11 ta” Marzu 2021 ghal habta ta” 12:30hrs u fil-
hinijiet ta” qabel, fl-inhawi ta” Birzebbuga u f'dawn il-Gzejjer:

1. wagqt stagun maghluq ghat-tehid tal-ghasafar, ha jew ipprova
jiehu b’xi mezz, xi ghasfur u dan bi ksur ta’ Regolament
18(1)(c) tal-Avviz Legali 79 tal-2006 hekk kif emendat (L.S.
549.42 tal-Ligijiet ta’” Malta;



368/2022/1 NC

2. fl-istess data, hin, lok u c¢irkostanzi, ikkac¢¢ja jew ipprova
jikkac¢ja, ha jew ipprova jiehu b’xi mezz li jkun xi ghasfur u
ghaldagstant naqas milli jissodisfa I-kondizzjonijiet kollha
specifikati fil-licenzja u f'kull ligi ohra u dan bi ksur ta’
Regolament 12(1) ta” 1-Avviz Legali 79 tal-2006, hekk kif
emendat (L.S. 549.42 tal-Ligijiet ta” Malta);

3. fl-istess data, hin, lok u ¢irkostanzi, ha jew ipprova jiehu xi
ghasfur li huwa protett taht dawn ir-Regolamenti, jekk mhux
skont dawn ir-Regolamenti u skont il-kondizzjonijiet ta” kull
licenzja li tinghata tahtha u dan bi ksur ta” Regolament 4(1)(a)
tal-Avviz Legali 79 tal-2006 hekk kif emendat (L.S. 549.42 tal-
Ligijiet ta” Malta);

4. fl-istess data, hin, lok u cirkostanzi, ikkac¢ja jew ipprova
jikkac¢ja, ha jew ipprova jiehu xi ghasfur billi uza lixki ta’
ghasafar protetti u dan bi ksur ta” Regolament 7(1)(i) tal-
Avviz Legali 79 tal-2006 hekk kif emendat (L.S. 549.42 tal-
Ligijiet ta” Malta).

[I-Qorti giet mitluba sabiex, barra li taghti l-piena taht ir-
Regolament 27 ta’ 1-Avviz Legali 79 tal-2006 hekk kif emendat,
tordna s-sospensjoni ta” kull licenzja jew permess mahruga taht ir-
Regolamenti ta” 1-2006 dwar il-Konservazzjoni ta” l-Ghasafar
Selvaggi u taht it-Tagsima XV tal-Kodi¢i tal-Ligijiet tal-Pulizija
ghall-perjodu applikabbli taht 1-Avviz Legali 79 tal-2006 hekk kif
emendat.

Rat is-sentenza tal-Qorti tal-Magistrati (Malta) bhala Qorti ta’
Gudikatura Kriminali tas-7 ta’ Lulju 2022, fejn il-Qorti, wara li rat
Regolamenti 4(1)(a) u 18(1)(c) tal-Avviz Legali 79 tal-2006, filwaqt
li lliberat lill-imputat mit-tieni (2) u mir-raba” (4) imputazzjoni,
sabitu hati tal-ewwel (1) u tat-tielet (3) imputazzjoni migjuba fil-
konfront tieghu u konsegwentement ikkundannatu multa ta” elf u
sitt mitt Euro (€1,600). Ai termini ta’ Regolament 27 tal-Avviz
Legali 79 tal-2006, I-Ewwel Qorti ordnat is-sospensjoni tal-licenzja
jew permess rilevanti mahrug taht ir-Regolamenti tal-2006 dwar il-
Konservazzjoni tal-Ghasafar Selvaggi u taht it-Tagsima XV tal-

Kodici tal-Ligijiet ta” Pulizija ghall-perjodu ta” sentejn mid-data
tas-sentenza.

Rat ir-Rikors tal-appellant ipprezentat fl-20 ta” Lulju 2022 fejn talab
lil din 1-Qorti sabiex: “tilga” dan I-appell billi tikkonferma dik il-parti
tad-decizjoni fejn il-Qorti tal-Magistrati liberat lill-imputat qua
appellanti u thassar u tirrevoka dik il-parti tad-decizjoni fejn sabet lill-
appellanti  hati  tal-imputazzjonijiet fil-konfront tieghu u minflok
tiddikjarah ~mhux hati tal-imputazzjonijiet dedotti u tilliberah
kompletament skont il-li¢i. Alternattivament u minghajr pregudizzju,
fkaz li dan l-appell ma jintlagax, joghgobha thassarha fdik il-parti tal-
piena billi minflok ti¢i mposta piena jew sanzjoni ohra li tkun aktar ekwa
ghac-cirkostanzi tal-kaz.”

Rat l-atti u d-dokumenti kollha.
Rat illi dan l-appell ¢ie assenjat lil din il-Qorti kif preseduta fid-9

ta’ Jannar 2023 b’“ Assenjazzjonijiet ta’ Kawzi u Doveri” moghti
mis-S.T.O. Prim’Imhallef Mark Chetcuti.

Rat il-fedina penali aggornata tal-appellant ezebita mill-
Prosekuzzjoni fuq ordni tal-Qorti.

Semghet is-sottomissjonijiet finali bil-fomm.
Ikkunsidrat

Illi I-fatti ta” dan il-kaz huma relattivament sempli¢i b’dan illi fil-11
ta” Marzu 2021 wagqt li 1-Pulizija kienu fuq ronda fl-inhawi tal-
Freeport, f{'Birzebbuga huma semghu bird caller jahdem.
Minhabba f'hekk bdew mexjin lejn il-hoss tal-bird caller sakemm
waslu f'ghalqa. F’din l-ghalqa seta’ jigi nnutat mansab armat bix-
xbieki. Fugq il-post kien hemm Il-appellant biss u minhabba li I-
istagun kien maghlugq, il-Pulizija ordnawlu jzarma I-mansab.

Ili fir-rapport tal-Pulizija (Dok. “X1” - a fol. 5 et seq.) jigi spjegat li
fid-dura nstab ir-remote tal-bird caller. 1l-Pulizija taw id-drittijiet

lill-appellant li minn jeddu ddec¢ieda li ma jkellimx avukat (Dok.

“X5” - a fol. 13). Minn naha tieghu l-appellant jghid li I-mansab
ma kienx tieghu. Jirrizulta li 1-Pulizija elevaw ix-xbieki, il-bird
caller u r-remote tal-bird caller (Dok. “X6” - a fol. 14). Ghandu
jinghad li fil-vicin kien hemm ukoll il-vettura tal-appellant u wara
li saret tfittxija fiha nstabu xbieki tal-insib u kaxxa ghodda.

Ili I-Qorti ser tghaddi sabiex taghmel il-konsiderazzjonijiet taghha
dwar l-aggravji mressqa mill-appellant fir-Rikors tal-appell tieghu.

Ikkunsidrat
Illi permezz tal-ewwel aggravju l-appellant jilmenta li hemm

diskrepanza bejn is-sentenza li r¢ieva u li uza sabiex jappella u s-
sentenza dattilografata li hemm fl-atti processwali.

Illi dwar dan il-punt din il-Qorti taghmel riferenza ghas-sentenza
moghtija fis-26 ta” Mejju 2016 fl-ismijiet Il-Pulizija vs. Daniel
Farrugia fejn din il-Qorti diversament preseduta qalet hekk:

“Maghdud dan madanakollu r-ratio legis wara 1-Artikolu
382 huwa illi s-sentenza tkun cara fis-sens illi kemm il-
persuna akkuzata kif ukoll kull min huwa parti fid-
decizjoni jithmu x’kienu dawk il-fatti li dwarhom I-
persuna akkuzata tkun ged tigi misjuba hatja, taghti 1-
piena ghal dawk il-fatti 1i qed jistabbilixxu r-reita” u
jissemmew id-dispozizzjonijiet tal-ligi li dwarhom qed
tinstab il-htija. Issa ma hemmx dubbju illi d-de¢izjoni ta’
l-ewwel Qorti hija cara fis-sens illi hija astjeniet milli
tiehu konjizzjoni ta” I-akkuza dwar is-serq billi din kienet
wahda alternattiva ghat-tieni akkuza dwar ir-
ricettazzjoni u sabet htija fl-appellanti ghal din it-tieni
akkuza kif dedotta kontra tieghu. IlI-Qorti mbaghad
ghaddiet sabiex teroga l-piena ghar-reat ta” ricettazzjoni
billi ikkundannat lill-appellanti ghal perijodu ta’
tmintax-il xahar prigunerija sospizi ghal tlett snin bl-
applikazzjoni ta” l-artikolu 28A tal-Kapitolu 9 u ghal
kundanna ghall-hlas ta’ l-ispejjez peritali. Illi huwa
minnu illi fl-atti hemm zZewg sentenzi fejn wahda

minnhom hija nieqsa mill-motivazzjonijiet 1i wasslu lill-
Ewwel Qorti sabiex tistabbilixxi r-reita” u huwa minnu
wkoll illi kienet din is-sentenza li giet mghoddija lill-
appellanti sabiex ihejji l-appell tieghu, madanakollu dan
ma jgibx in-nullita’ tas-sentenza impunjata billi kien bil-
wisq evidenti illi abbazi tal-fatti esposti quddiem I-
Ewwel Qorti, hija kienet ged issib il-htija ghar-reat ta’
ricettazzjoni u mhux ta’ serq minn liema akkuza
gustament ghaddiet ghall-astensjoni billi din kienet
alternattiva ghar-reat tar-ricettazzjoni. Illi huwa minnu
ukoll dak 1i jilmenta dwaru l-appellanti illi huwa kellu
kull dritt jinghata l-kopja tas-sentenza li kellha tifforma
parti mill-atti u mhux wahda imharbxa ta” malajr biex
huwa jkun jista’ jingeda biha ghal fini biex ihejji l-appell
u ma kellux allura jinghata sentenza li ghandha partijiet
minnha nieqgsa, liema sentenza imbaghad giet ukoll bi
zvista iffirmata mill-Magistrat! Izda dawn in-nuqqasijiet
ghalkemm jistghu ikunu ta” pregudizzju ghal partijiet fil-
kawza ma jistghux jikkostitwixxu nullita” sostanzjali tas-
sentenza impunjata li hija ¢ara fid-decide taghha.”

Ili filwaqt li din il-Qorti tagbel ma” dak hawn ikkwotat u taghmlu
taghha, tinnota li fis-sentenza moghtija mill-Ewwel Qorti ma
hemm l-ebda nuqqas u hija wkoll ¢ara. Mehud dan in
konsiderazzjoni, I-ewwel aggravju ged ikun michud.

Ikkunsidrat

Illi fit-tieni aggraviju l-appellant jilmenta li 1-kaz ma giex ippruvat
sal-grad rikjest mil-ligi. Huwa jishaq li hemm dubji serji kemm
verament huwa kien ged jonsob fl-inhawi ta” Birzebbuga. F’dan
ir-rigward jindika li I-Pulizija tawh id-drittijiet tieghu xi s-saghtejn
wara li marru fuq il-post, stante li 1-hin indikat fid-dikjarazzjoni
(Dok. “X5” - a fol. 13) huwa dak ta” 14.00hrs. Jispjega wkoll li
mkien ma hemm indikat li hu kien ged jonsob jew ged jipprova
jonsob. Jishaq li fil-kontro-ezami, PC 873 Daniel Attard jghid li hu
(I-appellant) kien qed jiehu kafe fil-kamra. Jispjega wkoll li 1-
Pulizija ma kienux f{'pozizzjoni li jispjegaw kif id-dura kienet

tifforma parti mill-kamra waqt li lanqas kienu kapaci jghidu minn
fejn wiehed jidhol ghal kamra.

Illi gabel mal-Qorti tibda bl-istharrig taghha dwar dan l-aggravju
jehtieg li tfakkar li hija ma tiddisturbax l-evalwazzjoni tal-provi
maghmula mill-Ewwel Qorti jekk minn dawn l-istess provi I-
Ewwel Qorti setghet tasal ghal konkluzjoni li waslet ghaliha.
F'dan ir-rigward din il-Qorti taghmel riferenza ghas-sentenza
moghtija fil-25 ta” Novembru 2022 fl-ismijiet Il1-Pulizija vs. Joseph
Tabone (Numru 421/2013), fejn din il-Qorti diversament
preseduta qalet hekk:

“Illi huwa spiss affermat fil-gurisprudenza illi mhuwiex
normali illi din il-Qorti ta” revizjoni tiddisturba 1I-
apprezzament dwar il-provi maghmul mill-Ewwel Qorti
jekk tasal ghall-konkluzjoni li dik il-Qorti setghet
ragonevolment u legalment tasal ghall-konkluzjoni li
tkun waslet ghaliha. I1-Qorti ghalhekk ezaminat mill-
gdid l-atti processwali, inkluz id-dokumenti kollha
ezebiti u t-testimonjanzi tax-xhieda li ddeponew quddiem
I-Ewwel Qorti, biex b’hekk tkun fposizzjoni ahjar
tevalwa jekk dan l-apprezzament hekk maghmula mill-
Ewwel Qorti kienx wiehed ragjonevolment u legalment
validu.l”

Illi dwar il-kwistjoni tal-hin, din il-Qorti tinnota li 1-Pulizija
iddikjaraw li fi 12.30hrs kienu geghdin fuq ronda meta semghu

1 Ara, fost ohrajn, I-Appelli Kriminali Superjuri: Ir-Repubblika ta” Malta v. Rida Salem Suleiman
Shoaib, 15 ta’ Jannar 2009; Ir-Repubblika ta” Malta v. Paul Hili, 19 ta’ Gunju 2008; Ir-Repubblika
ta’” Malta v. Etienne Carter, 14 ta’ Dicembru 2004; Ir-Repubblika ta” Malta v. Domenic Briffa, 16
ta” Ottubru 2003; Ir-Repubblika ta” Malta v. Godfrey Lopez u Ir-Repubblika ta” Malta v. Eleno
sive Lino Bezzina 24 ta” April 2003; Ir-Repubblika ta’ Malta v. Lawrence Asciak sive Axiak 23 ta’
Jannar 2003; Ir-Repubblika ta” Malta v. Mustafa Ali Larbed, 5 ta’ Lulju 2002; Ir-Repubblika ta’
Malta v. Thomas sive Tommy Baldacchino, 7 ta” Marzu 2000; Ir-Repubblika ta’” Malta v. Ivan
Gatt, 1 ta” Dicembru 1994; u Ir-Repubblika ta’” Malta v. George Azzopardi, 14 ta” Frar 1989; u 1-
Appelli Kriminali Inferjuri: Il-Pulizija v. Andrew George Stone, 12 ta’ Mejju 2004; Il-Pulizija v.
Anthony Bartolo, 6 ta” Mejju 2004; I1-Pulizija v. Maurice Saliba, 30 ta" April 2004; I1-Pulizija v.
Saviour Cutajar, 30 ta’ Marzu 2004; I1-Pulizija v. Seifeddine Mohamed Marshan et, 21 ta’ Ottubru
1996; Il-Pulizija v. Raymond Psaila et, 12 ta’ Mejju 1994; Il-Pulizija v. Simon Paris, 15 ta” Lulju
1996; I1-Pulizija v. Carmel sive Chalmer Pace, 31 ta” Mejju 1991; Il-Pulizija v. Anthony Zammit, 31
ta’ Mejju 1991.

bird caller u mxew fid-direzzjoni tieghu. Dan ifisser li kien hemm
trapass taz-zmien minn meta l-Pulizija kienu geghdin ronda sa
meta huma waslu fuq il-post. Minbarra dan wiehed irid
jikkunsidra wkoll il-fatt li I-Pulizija kellhom juzaw il-hin taghhom
sakemm jaraw x'kienu ¢-¢irkostanzi tal-kaz.

Illi langas huwa korrett l-appellant meta jghid li I-Pulizija qalu li
sabuh jixrob il-kafe. L-unika haga li qal PC 873 Daniel Attard
huwa li l-appellant ma kienx fid-dura. Minn naha l-ohra PC 217
Italo Mizzi jispjega li huwa sab lill-appellant hdejn ix-xbieki.
Apparti minn dan, fl-affidavit tieghu PC 873 Daniel Attard (a fol. 7
et seq.) jispjega li fejn hemm id-dura u l-mansab kienu parti mill-
kamra fejn kien l-appellant. Minn dan tirrizulta konsistenza f'dak
li qalu 1-Pulizija.

Illi l-appellant jilmenta li l-provi mressqa quddiem I-Ewwel Qorti
ma jilhqux il-grad rikjest. Dwar dan il-punt din il-Qorti taghmel
riferenza ghas-sentenza moghtija fit-8 ta” Mejju 2014 fl-ismijiet II-
Pulizija vs. Cyrus Engerer (Numru 275/2013) fejn din il-Qorti
diversament preseduta qalet hekk:

“Kwindi jidher c¢ar mill-kazistika msemmija kif ukoll
minn din il-kwotazzjoni 1li biex wiehed jasal li
jikkonkludi 1i I-provi ¢irkostanzjali huma univoc¢i wiehed
irid jara l-assjem ta’ dawn i¢-¢irkostanzi migjuba bhala
prova u li dan il-konvin¢iment morali huwa wiehed
ibbazat sal-grad rikjest tal-prosekuzzjoni tac-certezza
morali (u mhux dik assoluta) jew il-prova lil hinn minn
kull dubbju dettat mir-raguni. In oltre I-konkluzjoni biex
tkun univoka mhux necessarjament trid tkun l-uniku
xenarju li jista’ jintlahaq izda trid tkun l-unika wahda li
tista” twassal ghal htija b'mod ragonevoli kontra dak li
jkun. Fi kliem iehor jekk jinholoq dubbju dwar I-
univocita’ tal-provi cirkostanzjali liema xenarju
alternattiv ma jkunx wiehed ragonevoli, dan ma jistax
iwassal sabiex il-Qorti tillibera a bazi tan-nuqqas ta’

a4

Illi mehud dan ta” hawn fuq in konsiderazzjoni, din il-Qorti
tinnota li fir-rigward tal-kaz odjern ma jistax jigi njorat li I-
appellant kien l-unika persuna fuq is-sit u li kien hemm bird caller
attiv. Dan minnu nnifsu diga’ ifisser li kien hemm xi hadd li kien
ged jipprova jattira l-ghasafar. Minhabba li l-appellant kien I-
unika persuna fuq il-post jikkonsegwi li kien hu li kien qed
jaghmel din l-azzjoni. Minbarra dan, dak li fil-fehma ta’" din il-
Qorti jipprova b’'mod definittiv x’kien qed jaghmel l-appellant fuq
il-post kien dak li nstab fil-vettura. F'dan ir-rigward, fl-affidavits
taghhom il-Pulizija jghidu li fil-vettura l-appellant kellu x-xbieki
tal-insib u ghodda. Dan huwa fatt li ma giex ikkontestat mill-
appellant. Minbarra dan, in kontro-ezami PC 873 Daniel Attard
jichad 1i l-appellant wrieh il-mansab tieghu. Tenut kont ta’ dan
kollu, fil-fehma ta” din il-Qorti l-provi ¢irkostanzjali jippuntaw
b'mod univoku lejn il-fatt li l-appellant kien gieghed jonsob.
B’hekk din il-Qorti tikkunsidra li 1-Ewwel Qorti setghet
ragonevolment tasal ghal konkluzjoni 1li waslet ghaliha bil-
konsegwenza li l-aggravju in ezami ser jigi michud ukoll.

Ikkunsidrat

Illi fit-tielet aggravju l-appellant jilmenta li l-piena erogata mill-
Ewwel Qorti hija wahda eccessiva.

Illi dwar dan l-aggravju din il-Qorti taghmel riferenza ghas-
sentenza moghtija fI-20 ta” Dicembru 2022 fl-ismijiet Il-Pulizija vs.
Wajdi Lazhir Benhamed (Numru 386/2022) fejn din il-Qorti
diversament preseduta qalet hekk:

“10. Issa, ghal dak li jirrigwarda appelli minn piena,
huwa pacifiku li sabiex Qorti tal-Appell tibdel il-piena li
tkun erogat l-ewwel Qorti, irid jirrizultalha li tali piena
tkun zbaljata fil-prin¢ipju jew manifestament eccessiva.

[.]

11. Mill-banda l-ohra din il-Qorti trid taghmel I-
evalwazzjoni taghha dwar jekk il-Qorti tal-Magistrati
(Malta) applikatx piena li kienet manifestament eccessiva

meta wiehed jiehu kont ukoll tal-aspetti retributtivi u
preventivi tas-sentenza emessa minnha.”

Illi din il-Qorti tagbel ma” dak hawn fuq ikkwotat u taghmlu
taghha b’dan illi wara li rat il-piena erogata mill-Ewwel Qorti u
¢ioe dik ta’ elf u sitt mitt Euro (€1,600) multa u sospensjoni tal-
licenzja jew permess rilevanti mahrug taht ir-Regolamenti tal-2006
dwar il-Konservazzjoni tal-Ghasafar Selvaggi u taht it-Tagsima XV
tal-Kodici tal-Ligijiet tal-Pulizija ghal perjodu ta” sentejn, il-Qorti
hija tal-fehma li din il-piena taqa’ fil-parametri ta” dak li tiddisponi
l-ligi in kwistjoni. Konsegwentement, il-Qorti ma tara l-ebda
raguni ghala ghandha tibdel il-piena erogata mill-Ewwel Qorti u
ghaldagstant it-tielet aggravju qed ikun michud.

Decide
Ghal dawn il-motivi, il-Qorti taqta’” u tiddeciedi billi tichad I-

appell imressaq mill-appellant George Chircop u tikkonferma s-
sentenza appellata fl-intier taghha.

Onor. Dr. Neville Camilleri
Imhallef

Alexia Attard
Deputat Registratur



